
NOTAT

	Til:
	Vestlandsrådet
	Dato:
	20. september 2004

	Frå:
	Fylkesrådmannen


	Arkivsak:
	200306858-92/THAA

	Kopi til:
	
	Arkivnr.:
	027


Status for prosjektet "Fjordbussen" og vidare handsaming i Vestlandsrådet 

Sak om prosjektet ”Fjordbussen” var sist opp til handsaming i Vestlandsrådet, 24.september 2003. Vestlandsrådet vedtok å utsette saka i påvente av eit nytt og revidert opplegg for prosjektet. 

Prosjektskissa for ”Fjordbussen” inkludert framdriftsplan og organisering er no revidert og føreligg i hovedsak klar for framlegging til handsaming i Vestlandsrådet. Etter innstilling frå samferdselsgruppa i Vestlandsrådet vil fylkesrådmannen foreslå at strekninga Skudeneshavn – Haugesund – Ølen – Skånevik – Kvinnherad (Rosendal), bør vere første forsøksstrekning. For denne ruta står det att enno nokre utfordringar som må avklarast:

· Takstsystem 

· Økonomiske rammevilkår

· Tilhøvet til lokalruter i Hordaland

· Samordning med anbod på bussruter på Haugalandet

Det vert no saman med ruteselskap i Rogaland og Hordaland arbeidd for å avklare desse utfordringane. Slik prosjektet no framstår er dette i første rekke eit samarbeidsprosjekt mellom 
fylkeskommunane Hordaland og Rogaland. Fylkesrådmannen legg derfor til grunn at det vidare arbeidet med prosjektet ”Fjordbussen” føregår i regi av desse to fylkeskommunane og dermed utgår frå Vestlandsrådet sin handlingsplan i denne omgang. I kva grad Vestlandsrådet på ny bør trekkast inn i utviklinga av dette prosjektet vil avhenge av i kor stor grad deler av dei andre fylka vert ein del av det samla framtidige rutetilbodet for ”Fjordbussen”    

